Ա Մ Փ Ո Փ Ա Թ Ե Ր Թ   
«ՋՐԱՅԻՆ ՌԵՍՈՒՐՍԻ ՀՈՒՆԸ ԿԵՆՑԱՂԱՅԻՆ ԱՂԲԻՑ, ՋՐԱԲԵՐՈՒԿՆԵՐԻՑ ԵՎ ԲՆԱԿԱՆ ՀՈՍՔԸ ԽՈՉԸՆԴՈՏՈՂ ԱՅԼ ՕԲՅԵԿՏՆԵՐԻՑ ՄԱՔՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ԸՆԴՈՒՆՄԱՆ ՎԵՐԱԲԵՐՅԱԼ ԱՇԽԱՏԱՆՔԱՅԻՆ ԿԱՐԳՈՎ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	Վարչապետի աշխատակազմի տարածքային զարգացման և շրջակա միջավայրի հարցերի վարչություն 
	

	
	

	Հարգելի՛ գործընկերներ,

ՀՀ կառավարության որոշման նախագծի
լրամշակված տարբերակում մեր
դիտարկումները իրացված են մասամբ:
Արդիական են մնում Նախագծի 4-րդ և
հավելվածի 14-րդ կետերի առնչությամբ
քննարկման ժամանակ բարձրացված
մտահոգությունները:
Միաժամանակ՝ հարկ է նկատի ունենալ, որ
նախագծի ընդունման արդյունքում
իրականացվող միջոցառումների
մշտադիտարկման վերաբերյալ
կարգավորումներ նախագծում տեղ չեն գտել:
Բացի այդ՝ լրացուցիչ հիմնավորման կարիք
ունի հավելվածի՝ նոր լրացված 16-րդ կետի
կարգավորման նախատեսման հարցը՝
հատկապես նկատի ունենալով, որ նման
մեխանիզմ ՀՀ ջրային օրենսգրքում և ՀՀ
կառավարության համապատասխան որոշմամբ
սահմանված չէ:
	

Ընդունվել է

	ՏԿԵ նախարարություն 
	

	
	

	Հարգելի գործընկեր,
խնդրում եմ ՀՀ կառավարության որոշման
նախագիծը կարծիքի ուղարկել նաև Տեսչական
մարմինների աշխատանքների համակարգման
գրասենյակ։ Միաժամանակ հաշվի առնելով
Արաքս գետի առանձնահատկությունները և
այն հանգամանքը, որ դեռևս հմաձայնագիր
առկա չէ՝ որոշման նախագծից հանել 18-րդ
կետը։
Տեղեկացնում եմ նաև, որ հաշվի առնելով ՀՀ
կառավարության 23.02.2017թ. N183-Ա որոշումը,
համաձայն որի՝ ՀՀ ջրային օրենսգրքով
նախատեսված գետերի ջրերի վնասակար
ներգործության կանխման և վերացման
միջոցառումների կազմակերպման ու
իրականացման պետական կառավարման լիազոր
մարմին է ճանաչվել Ջրային կոմիտեն,
վերջինիս հանձնարարավել է ներկայացնել
դիրքորոշում սույն նախագծով և արդեն իսկ
հաստատված որոշմամբ սահմանված
գործառույթները արդյոք խաչվում և /կամ
հակասում են միմյանց։ Արդյունքների
վերաբերյալ լրացուցիչ կտեղեկացնենք։
	
Չի ընդունվել
Կարգավորումն ընդհանուր բնույթ է կրում,  կոնկրետ  գործողություններ նախատեսվելու   դեպքերում՝ նախագծով սահմանված աշխատանքները կիրականացվեն համաձայնագրերի առկայությամբ։

Սույն նախագիծն ընդունվելու դեպքում դրա ուժի մեջ մտնելու պահից նախատեսվում է ուժը կորցրած ճանաչել ՀՀ
կառավարության 23.02.2017թ. N183-Ա որոշումը։

	Կադաստրի կոմիտե

	

	
	

	 Հայաստանի Հանրապետության տարածքով հոսող բոլոր գետերի հուների ռեեստրի
կառավարումն արդյունավետ իրականացնելու նպատակով առաջարկում ենք «Տարածական
տվյալների մասին» ՀՀ օրենքին և սահմանված ստանդարտներին համապատասխան
ստեղծել թեմատիկ շերտ՝ ՀՀ ազգային գեոպորտալ ինտեգրելու նպատակով:
	Ընդունվել է

	Բնապահպանության և ընդերքի տեսչական մարմին
	

	
	

	1. [bookmark: _Hlk212464282]Որոշման կարգի 3-րդ կետը` Հունի մաքրումը հունի մեխանիկական կամ հիդրոմեխանիկական մաքրումն է ջրաբերուկներից՝ ավազից, խճից, տիղմից, կուտակված աղբից և բնական հոսքը խոչընդոտող այլ օբյեկտներից, խմբագրման կարիք ունի, անհրաժեշտ է որոշման կարգից հանել օգտակար հանածոները, մասնավորապես` ավազ և խիճ:
Հիմնավորում. Որոշման կարգի 4-րդ կետում գետի հունի հասկացողության մեջ նշված է. 
Հունը այն բնական ուղին է, որով գետի ջրերը մշտապես հոսում են՝ սկսած ակունքից մինչև գետաբերան: 
Այսինքին՝ գետի հունը այն տեղն է` հատակը և ափերը, որոնց միջև հոսում է նրա ջուրը: 
Գետերը ունենում են՝ 
· Գետի Երկարություն- դա այն հեռավորությունն է, որը գետը անցնում է իր սկիզբից մինչև վերջը։
· Գետի Լայնություն – թե ինչքան լայն տարածք է զբաղեցնում հոսող ջուրը։
· Խորություն – ջրի խորությունը գետի տարբեր հատվածներում։
· Հունի ձևը – կարող է լինել ուղիղ, ոլորուն ճյուղավորված և այլն։
· Գետի Հունի նյութը - Գետի հունի նյութը այն նյութերն են, որոնք կազմում են գետի հատակը և ափերը: 
Այսինքն՝ գետի հունի նյութը այն է, ինչից կառուցված է գետի հատակը և ափերը՝ քար, խիճ, ավազ, կավ կամ դրանց խառնուրդ։
Գետի հունի հիմնական նյութերն են՝
Քարքարոտ հուն – կազմված է մեծ քարերից, ժայռերից։ Սովորաբար հանդիպում է լեռնային գետերում, որտեղ հոսքը շատ արագ է։
Խճային կամ ավազոտ հուն – կազմված է խիճից, ավազից։ Հանդիպում է միջին հոսանքում, որտեղ հոսքը դանդաղում է:
Կավային հուն – կազմված է մանրահատիկ նյութերից՝ կավից և նստվածքներից։ Հիմնականում գետերի ստորին հոսանքներում է, որտեղ ջուրը դանդաղ է հոսում։
Խառը հուն – երբ գետը տարբեր տեղերում ունի տարբեր նյութեր:
[bookmark: _Hlk212463651]Հաշվի առնելով վերոգրյալը՝ գետի Հունի մաքրման ժամանակ ավազը և խիճը չի կարող համարվել աղբ, ջրաբերուկ և բնական հոսքը խոչընդոտող այլ օբյեկտ: Ավազը և գլաքարերը գետի բնական նյութերն են, որոնք մաքրման կարիք չունեն, ուստի նախագծի Որոշման կարգի 3-րդ կետը պետք է խմբագրվի:
2. [bookmark: _Hlk212462428][bookmark: _Hlk212462413]Որոշման կարգի 15-րդ կետը` Եթե կուտակված ջրաբերուկների մեջ առկա են օգտակար հանածոներ (խիճ, ավազ և այլն), պաշարի գնահատում իրականացվելուց հետո դրանք կարող են տիրապետման իրավունքով հանձնվել մաքրման աշխատանքներ իրականացնող կապալառուին՝ որպես աշխատանքների պատշաճ իրականացման փոխհատուցում, անհրաժեշտ է նախագծից հանել:
Հիմնավորում. Վերոգրյալը հակասում է ՀՀ ընդերքի մասին օրենսգրքին Մասնավորապես` Պաշարների հաշման համար անհրաժեշտ է կատարել երկրաբանական ուսումնասիրություններ 
· ՀՀ ընդերքի մասին օրենսգրքի 3-րդ հովածի 1-ին մասի 2-րդ կետի համաձայն՝ երկրաբանական ուսումնասիրություններ` ընդերքի երկրաբանական աշխատանքների համալիր, որի նպատակն է ուսումնասիրել երկրակեղևի կառուցվածքը, ապարների առաջացման պայմանները, արտածին երկրաբանական պրոցեսները, հրաբխային գործունեությունը, ինչպես նաև հայտնաբերել ու գնահատել կամ վերագնահատել օգտակար հանածոների պաշարները:
Իսկ երկրաբանական ուսումնասիրությունների կատարման համար անհրաժեշտ է ունենալ Օգտակար հանածոների արդյունահանման նպատակով երկրաբանական ուսումնասիրության թույլտվություն:
· [bookmark: _Hlk212462832]ՀՀ ընդերքի մասին օրենսգրքի 3-րդ հովածի 1-ին մասի 6-րդ կետի համաձայն՝ օգտակար հանածոների արդյունահանման նպատակով երկրաբանական ուսումնասիրության թույլտվություն` թույլտվություն, որն իրավունք է տալիս ընդերքի որոշակի տեղամասում իրականացնելու երկրաբանական ուսումնասիրություններ օգտակար հանածոների հայտնաբերման, հանքավայրի կամ հանքավայրի աշխարհագրորեն առանձնացված տեղամասի պաշարների վերագնահատման համար:
Հետևաբար, առանց ընդերքօգտագործման իրավունքի չեն կարող կատարվել երկրաբանական ուսումնասիրություններ և դրանց արդյունքում օգտակար հանածոյի պաշարների հաշվում:
· ՀՀ ընդերքի մասին օրենսգրքի 3-րդ հովածի 1-ին մասի 8-րդ կետի համաձայն՝ ընդերքօգտագործման իրավունք` համապատասխան ընդերքօգտագործման համաձայնությունով կամ թույլտվությունով, ծրագրով կամ նախագծով, ընդերքօգտագործման պայմանագրով, լեռնահատկացման ակտով հավաստվող` ընդերքի որոշակի տեղամասի երկրաբանական ուսումնասիրության կամ օգտակար հանածոների արդյունահանման բացառիկ իրավունքներ:

[bookmark: _Hlk212464040]Աշխատանքների պատշաճ իրականացման համար կապալառուին օգտակար հանածոն փոխհատուցում տալը հակասում է ՀՀ  Տնտեսական մրցակցության պաշտպանության մասին օրենքի 1-ին հոդվածին, որի նպատակն է պաշտպանել և խրախուսել ազատ տնտեսական մրցակցությունը, ապահովել բարեխիղճ մրցակցության համար անհրաժեշտ միջավայր, նպաստել ձեռնարկատիրության զարգացմանը և սպառողների շահերի պաշտպանությանը Հայաստանի Հանրապետությունում:
Օգտակար հանածոների արդյունահանման նպատակով օգտակար հանածոյի արդյունահանման թույլտվություն ունեցողը վճարում է՝ 
· Պետական տուրքի վճար
· Բնօգտագործման վճար
· Համայնքներին սոցալական վճար
· Շրջակա միջավայրի պահպանության գրամագլխի համալրման վճար
· Մշտադիտարկումների վճար
Հաշվի առնելով վերոգրյալը, ինչպես նաև այն փաստը, որ օգտակար հանածոն կապալառուին տնօրինման տալը փաստացի կազատի իրեն վերոնշյալ վճարներից և կստեղծվի անհավասար մրցակցություն:
Հաշվի առնելով վերոգրյալը՝ որոշման կարգի 15-րդ կետը պետք է հանել:
3. Որոշման կարգի 17-րդ կետը՝	Այն դեպքերում, երբ հունի մաքրումն իրականացվում է բացառապես հակահեղեղային նպատակով, համարվում է ազատ ջրօգտագործում և չի պահանջում ջրօգտագործման թույլտվություն անհրաժեշտ է հանել։ 
Հիմնավորում․ Քանի որ ըստ ՀՀ Ջրային օրենսգրքի 22-րդ հոդվածով հակահեղեղային նպատակով հունի մաքրման աշխատանքները որպես ազատ ջրօգտագործում սահմանված չէ, ինչպես նաև կատարվող մաքրման աշխատանքների արդյունքում հնարավոր չէ տարանջատել ջրաբերուկները ավազից, և իրականացնել առանց ջրային ռեսուրսի հունի, հատակի, հոսքի կամ ափերի փոփոխությունների՝ հետևաբար հունի մաքրումը չի կարող համարվել ազատ ջրօգտագործում:
4. Որոշման կարգի 8-րդ կետի համաձայն՝ մինչև մայիսի 15-ը խմբագրել՝ հաշվի առնելով այն հանգամանքը, որ վարարումների ցիկլը մեկնարկում է ապրիլ ամսից:
	1. Ընդունվել է։
Կետը խմբագրվել է։ 
















































2.Ընդունվել է։


























































































3.Չի ընդունվել։
Սույն կարգավորումը նախատեսված է Ջրային օրենսգրքի փոփոխություններով, որի նախագիծը ընդունվել է ԱԺ հերթական նիստում երկրորդ ընթերցմամբ և սույն թվականի դեկտեմբերի 3-ին վավերացվել ՀՀ նախագահի կողմից։քննարկման։ 





4.Չի ընդունվել։
Կառավարության գործող որոշմամբ ՆԳՆ-ն առաջարկությունները ներկայացնում է մինչև մարտի 1-ը։




